
FFORWM MYNEDIAD LLEOL WRECSAM
COFNODION A GADARNHAWYD
Cyfarfod rhif tri deg ac wyth o’r Fforwm a gynhaliwyd yn Neuadd y Pentref, Llanarmon Dyffryn Ceiriog, dydd Gwener yr 20fed Awst 2010 am 1.30 yp. 

24/10
PRESENOLDEB AC YMDDIHEURIADAU
Presenoldeb:


LLYWYDD AC YSGRIFENNYDD
Carla McCusker
CADEIRYDD







Mabyn Pickering (MP)



AELODAU





RHAI NAD YDYNT YN AELODAU
Sue Gittins (SG)




Sean Hanratty (SH) - CBSW
Martin Howorth (MH)



Sion Roberts (SR) - CBSW
Edward Wardle (EW)



K. Walker (KW)
Gerald Moss (GM)




K. Edwards (KE)



Mary Roberts (MR)



D. Matthews (DM)
Shelagh Roberts (SR)



S. Crawshaw (SC)
Tim Stratton (TS)

Guy Springett (GS)

George Kinder (GK)

John Cooper-Poole (JCP)

Mike Crawshaw (MC)

YMDDIHEURIADAU - AELODAU
Janet Williams (JW), John Evans (JE), Natalie Edwards (NE), Gwynfor Jones (GJ), Peter Cade (PC)
YMDDIHEURIADAU GAN RAI NAD YDYNT YN AELODAU
Alun Price 

25/10
Cofnodion a materion yn codi o’r cyfarfofd a gynhaliwyd y 14eg Mai 2010
Cynghorau Cymunedol - Yn y cyfarfod diwethaf, roedd wedi ei awgrymu bod y Cadeirydd yn cysylltu â Chynghorau Cymunedol ynglŷn â phryderon ynglŷn â’r cynllun Glastir newydd.  Dywedodd y Cadeirydd nad oedd unrhyw weithredu wedi bod ynglŷn â’r awgrym hwn oherwydd bod y prosiect Glastir wedi symud ymlaen ers hynny - roedd cyflwyniad wedi bod yng Nghynhadledd Flynyddol ddiweddar y FfMLl ac wedi hynny roedd y Cynulliad wedi rhoi copi i’r Cadeirydd o fap a oedd yn cynnwys llwybrau caniataol.  Eglurodd y Cadeirydd bod y Cynulliad wedi gofyn am ymateb heb roi llawer o amser ar gyfer hynny.  Roedd y Cadeirydd a’r Is-gadeirydd wedi dynodi ac enwi pedwar llwybr i’r Cynulliad.  
Dosbarthwyd copi o’r map i’r aelodau yn y cyfarfod ac mae ar gael gan y Cadeirydd / Is-gadeirydd er mwyn edrych arno.  Dywedodd SR fod y map yn anghywir ar gyfer ei fferm hi.   

Cafwyd sylwadau gan aelodau’r Fforwm bod unrhyw wrthwynebiadau mewn perthynas â llwybrau caniataol a’r prosiect Glastir rhwng y ffermwr a’r Cynulliad.  Mae gan ffermwyr yr hawl i wrthwynebu unrhyw gynigion.   
Gweithredu 
Bydd y Cadeirydd yn rhoi gwybod i’r Cynulliad am y camgymeriad ar y map ynglŷn â fferm SR.   
Baw Cŵn – Dywedodd y Cadeirydd eu bod yn gosod biniau yn Erddig a bod rhywfaint o symud ymlaen efo hyn.   
FfMLl Sir Ddinbych – Dywedodd SR bod FfMLl Sir Ddinbych wedi dod at ei gilydd unwaith eto a bod cyfarfod wedi ei gynnal yn ddiweddar.  
Gweithredu 

Bydd yr Ysgrifennydd/Cadeirydd yn cysylltu efo FfMLl Sir Ddinbych efo’r bwriad o drafod materion trawsffiniol.  

26/10
Adroddiad y Cadeirydd
Llwybr Legacy - Mae’r Cyngor Cymunedol wedi rhoi eu cymeradwyaeth i’r Cadeirydd drafod y mater hwn gyda’r Grid Cenedlaethol.
Aelodaeth y Fforwm – Mae Natalie Edwards wedi cyflwyno ei hymddiswyddiad i’r Cadeirydd.  Mae enw wedi ei gynnig i’r Cadeirydd yn ei lle hi.  Dywedodd MH fod yr ALl yn gyfrifol am ystyried enwebiadau a phenodi aelodau newydd i’r Fforwm, gan roi ystyriaeth i sylwadau barn y FfMLl.   

Cynhadledd Flynyddol y FfMLl  - Roedd yr Ysgrifennydd a’r Cadeirydd wedi bod i Gynhadledd Flynyddol y FfMLl yn Llanfair ym Muallt yr 20fed o Fai 2010.  Dywedodd y Cadeirydd y cafwyd adroddiad yn y gynhadledd am wybodaeth gan Wayne Hughes ynglŷn â gorchmynion rheoli cŵn.  Mae gan y cadeirydd wybodaeth ynglŷn â gorchmynion rheoli cŵn a chynlluniau gwaith y FfMLl ar gyfer 2010-11 os bydd eisiau copi ar rywun.  Bydd papurau o’r gynhadledd yn cael eu dosbarthu pan fyddant ar gael.   
27/10
Adroddiad yr Ysgrifennydd
Dywedodd yr ysgrifennydd ei bod wedi newid ei henw i Carla Hughes. Mae cyfeiriad e-bost y FfMLl yn dal i fod fel yr oedd, ond mae ei chyfeiriad e-bost personol efo’r Cyngor wedi newid.   

Gweithredu
Bydd yr ysgrifennydd yn e-bostio manylion cysylltu newydd i’r aelodau.  
28/10
Adroddiad gan Geidwaid Mynediad
Erbyn hyn mae gwefan y gwirfoddolwyr yn fyw ar wefan y Cyngor.  Y gobaith yw y dylai hyn chwyddo nifer y gwirfoddolwyr.  Mae’r gwaith ar Gynllun Gwella Hawliau Tramwy eleni wedi cychwyn.  Mae tri deg o giatiau mochyn newydd o haearn sinc wedi eu harchebu i’w gosod yn lle camfeydd lwybrau cyrion trefi a phentrefi.  Mae’r ceidwaid yn ystyried hefyd a fyddai modd gosod giatiau mochyn hefyd yn lle camfeydd ar hyd llwybr Afon Dyfrdwy o Holt i Fangor Is-coed.  

Mae gwaith arolygu’r pontydd wedi ei gwblhau erbyn hyn ac mae’r tîm wrthi’n gofyn am ddyfynbrisiau a phrisiau ar gyfer adnewyddu a thrwsio pontydd o wahano fathau ledled y sir.   

Y gobaith yw y bydd cant o arwyddion llwybrau cerdded newydd wedi eu gosod ledled y sir cyn diwedd y flwyddyn.       

Mae prosiect y llwybrau cymunedol yn ardal y Waun ar y blaen ac mae’r gwaith ar Lwybr Cenedlaethol Clawdd Offa wedi ei gwblhau erbyn hyn.   
Bydd y daith gerdded dywysedig nesaf dydd Iau’r 2il o Fedi a bydd yn dechrau o’r union leoliad hwn.  
Mynegodd SG bryder ynglŷn â chulni’r camfeydd rhwng cefnau’r ysgolion a Ffordd Llannerch Banna yn Owrtyn.   
Gweithredu
Bydd y Tîm Hawliau Tramwy yn ymchwilio i’r pryderon sydd wedi eu mynegi.  
29/10 
Adroddiad Blynyddol ar gyfer y flwyddyn sy’n dod i ben y 31ain Mawrth 2010
Dywedodd y Cadeirydd bod JCP wedi ysgrifennu adroddiad blynyddol cyntaf drafft ar gyfer 2009, ar sail y canllawiau sy’n bod yn barod yn y maes hwn.  Fodd bynnag, newidiwyd y drafft cyntaf wedi hynny.  Dywedodd JCP ei fod yn fodlon gweithio ar yr adroddiad ar gyfer y flwyddyn sy’n dod i ben y 31ain Mawrth 2010, ar y cyd â’r Cadeirydd.
30/10
Dosbarthu’r Cofnodion
Yn dilyn pryder ynglŷn â’r amser sy’n mynd heibio cyn gweld y cofnodion ar wefan y Cyngor, roedd y Cadeirydd wedi cysylltu â Jo Ronald yng Nghyngor Cefn Gwlad Cymru am gyngor ynglŷn â’r drefn gywir.  Roedd Jo Ronald wedi cyfeirio’r Cadeirydd at yr offeryn statudol ar gyfer FfMLl o dan y cyfansoddiad 15.7.
Gofynnodd y Cadeirydd i’r aelodau bleidleisio a chytunwyd y byddai’r gweithdrefnau presennol yn parhau o dan y cyfansoddiad fel y mae.  
31/10 
Y Cynllun Datblygu Lleol
Mae’r cyfnod ymgynghori o chwe wythnos a oedd o ddydd Gwener y 4ydd o Fehefin i ddydd Gwener y 16eg o Orffennaf wedi dod i ben.  
Dywedodd y Cadeirydd bod perygl na fyddai ymgynghori gyda’r FfMLl.  Fodd bynnag, roedd TS wedi cysylltu â’r ALl i ofyn iddynt ychwanegu’r FfMLl at eu rhestr o ymgyngoreion.  Cyflwynodd TS sylwadau ar ran y FfMLl ac roedd y Cadeirydd wedi derbyn llythyr i gydnabod.   
Mynegwyd pryderon nad oedd y cynllun yn cyfeirio at hawliau tramwy cyhoeddus.  Eglurodd MH, er nad yw’r Cynllun Datblygu Lleol yn cyfeirio’n benodol at rai tirnodau, fel parciau, bod y CGHT yn ymgysylltu â’r cynllun a’u bod wedi eu hystyried.   

Gofynnodd y Cadeirydd beth fyddai’r cam nesaf nawr wedi i’r FfMLl gyflwyno sylwadau.  Dywedodd MH y bydd yr ALl yn edrych ar bob un o’r sylwadau sydd wedi’u derbyn ac y bydd ymchwiliad cyhoeddus i’r cynllun.  Awgrymodd MH bod y Cadeirydd yn edrych yn rheolaidd ar wefan y Cyngor i weld sut mae’r cynllun yn dod yn ei flaen tros y 2 flynedd nesaf.   

Gweithredu 

Bydd y Cadeirydd a’r Is-gadeirydd yn cadw golwg. 

32/10 
Cerbydau 4x4 yng Nghefn Gwlad 
Diolchodd y Cadeirydd i MC am drefnu’r daith gerdded y bore hwnnw ac am dynnu sylw at bryderon ynglŷn â cherbydau 4x4 i’r FfMLl.   

Roedd nifer o ffermwyr yn gwylio yn y cyfarfod.  Gofynnodd y Cadeirydd a fyddent yn rhannu eu pryderon efo’r aelodau.  Mynegwyd pryder bod cymaint o gerbydau 4x4 yn gyrru ar dir ffermydd oherwydd nad ydynt yn medru mynd ar y Ffordd Dramwyo (Wayfarer Road) a oedd wedi dirywio ac a gafodd ei thrwsio ddiwethaf tua chwe blynedd yn ôl. O ganlyniad, mae tir ffermydd yn cael ei adael mewn cyflwr gwael iawn.  Roedd y Cyngor wedi dweud y byddent yn rhoi cerrig ar gyfer y ffordd y 12fed o Fedi 2010.  Roedd y ffermwyr yn anhapus nad oedd ymateb wedi ei gael i’w galwadau ffôn ac e-byst at y Cyngor.  Mae’r gyfraith yn mynnu bod ffermwyr yn bwrw golwg ar eu defaid a’u harchwilio unwaith y dydd.  Fodd bynnag, efo’r tir ffermio wedi dirywio fel y mae ar hyn o bryd, nid yw’r ffermwyr wedi medru mynd at eu defaid.     

Cafwyd gwybodaeth bod Alvin Hughes a David Smith o Gyngor Cefn Gwlad Cymru wedi ymweld â’r safle mwy nag unwaith.  Cadarnhaodd GS bod gan Crag wirfoddolwyr sy’n fodlon helpu ond eu bod yn disgwyl caniatâd gan y Cyngor er mwyn symud ymlaen.   

Dywedodd MH mai cydlynydd y Gwasanaethau Stryd ar gyfer Dyffryn Ceiriog yw John Edwards. John Walsh yw Rheolwr yr Ardal.  Awgrymodd MH y dylid cysylltu â John Edwards yn gyntaf i geisio symud pethau ymlaen.  Wedi trafod ymysg y grŵp, cytunwyd y dylid anfon cofnodion y cyfarfod i John Edwards efo copi i John Walsh er mwyn iddynt wybod am y pryderon a oedd wedi eu mynegi.  

Awgrymwyd bod y ffermwyr yn cysylltu â’r Cynghorydd Sir lleol.  Dywedodd SC mae hi yw Clerc Cyngor Cymuned yr ardal. Dywedodd SC bod cyflwr y ffordd yn peri trafferthion efo’r draeniad.  Mae pedwar cyfarfod safle wedi bod yn barod a llawer o amser wedi ei dreulio i geisio datrys y mater, ond yn ofer.  Dadleuodd SC oherwydd bod y llwybrau yn agored i gerbydau, mai ar Adran y Priffyrdd y dylid rhoi baich y gwaith cynnal a chadw.   
Cafwyd crynodeb gan y Cadeirydd, sef bod aelodau’r FfMLl wedi gwrando ar y pryderon a fynegwyd yn y cyfarfod a’u bod yn gweld bod cryn anniddigrwydd yn y gymuned leol nad yw pethau’n symud ymlaen.  Mae’r FfMLl yn bendant iawn o blaid y syniad bod angen trwsio’r ffordd ar frys mawr.   
Gweithredu
Bydd yr ysgrifennydd yn anfon copïau o’r cofnodion i John Edwards trwy law John Walsh. 

Gweithredu 

Bydd GS yn cysylltu efo Crag i roi mwy o sylw i hyn.

33/10 
Cyngor Cefn Gwlad Cymru
Mae Alun Price wedi newid ei swyddogaeth yn ddiweddar ac nid oedd yn medru dod i’r cyfarfod y tro hwn.  Gallai cynrychiolydd arall fod yn bresennol o hyn ymlaen.   
Gweithredu
Bydd y Cadeirydd yn ymchwilio i gynrychiolaeth Cyngor Cefn Gwlad Cymru yn y dyfodol.   

34/10 
Unrhyw Fusnes Arall
· Llwybr Cerdded yng Nglyn Ceiriog 55 – Mynegwyd pryder ynglŷn â’r israddio arfaethedig ar lwybr ceffylau yng Nglyn Ceiriog 55.  Dywedodd y Cadeirydd bod rhaid cyflwyno gwrthwynebiadau yn ysgrifenedig i’r Awdurdod Lleol.  Dywedodd y Cadeirydd wrth SH bod y FfMLl yn gwrthwynebu’r israddio a fwriedir a rhoddodd lythyr o wrthwynebiad i SH yn y cyfarfod.  Dywedodd SH os bydd ymchwiliad cyhoeddus, bod y FfMLl yn gallu enwebu cynrychiolydd i fod yn bresennol.  Cytunodd TS y byddai’n mynd i ymchwiliad cyhoeddus pe cynhelid un (gan gymryd bod TS yn dal i fod yn aelod o FfMLlW).
· Creu Mwy o Fynediad ar Fynydd Rhiwabon - Dywedodd TS bod grŵp Llwybrau Marchogaeth CCP wedi cysylltu efo asiant Wynnstay ynglŷn â chreu mwy o fynediad ar gyfer marchogion ar Fynydd Rhiwabon.  Mae’r asiant wedi ymateb yn gadarnhaol ac mae, i bob golwg, yn fodlon ystyried mynediad gwell yn yr ardal.  Gofynnodd TS i’r Fforwm am gyngor ynglŷn â sut i symud ymlaen.  Wedi trafod yn y cyfarfod, nodwyd ei bod yn annhebygol y bydd Cyngor Cefn Gwlad Cymru yn rhoi awdurdod ar gyfer llwybr cerdded arall. At hyn, byddai ar Gyngor Gefn Gwlad Cymru angen manylion penodol cyn y byddent yn barod i roi caniatâd.  Dywedodd aelodau y byddai gan berchennog y tir yr awdurdod i benderfynu pwy y mae llwybrau caniataol yn agored iddynt ac awgrymu mynd at berchnogion y tir i geisio cael cytundeb mewn egwyddor, a hynny’n ysgrifenedig.  Yna, bydd CCP mewn sefyllfa i ymgynghori â Chyngor Cefn Gwlad Cymru a’r Adran Hawliau Tramwy.    
Oherwydd yr uchod, cytunwyd y byddai’r FfMLl, mewn egwyddor, yn rhoi mwy o sylw i hyn pan fyddai’r llwybrau penodol a’r manylion mwy penodol wedi eu cytuno efo pawb sy’n berthnasol.   

Gweithredu
TS i fwrw ymlaen. 

· Yr Adran Datblygu Gwledig yn y Cynulliad – Dywedodd SG fod y Cynulliad yn ceisio dod o hyd i ddulliau o gynnwys tir comin o dan y prosiect Glastir*.  Gofynnwyd i’r Gororau Gogleddol ystyried dulliau o wneud hyn.  Gofynnodd SG i’r aelodau am unrhyw wybodaeth a allai fod ganddynt ynglŷn â thir comin yn Wrecsam er mwyn iddi fedru trosglwyddo’r wybodaeth ymlaen.   

· Gwaun Rhiwabon – Cyfeiriodd SR at erthyglau a lluniau yn y Daily Post a oedd yn dangos beiciau modur yn gwneud difrod ar waun Rhiwabon.  Mynegodd SR bryder nad yw’r erthyglau yn sôn am ddifrod gan farchogion neu feicwyr.  Dywedodd SR mai i gerddwyr y unig y mae’r hawl i grwydro, ond bod arwyddion yn cael eu hanwybyddu ar y cyfan ac nad oes warden ar ddyletswydd pan yw pobl yno.  Gofynnodd MC a fyddai modd gosod arwyddion ‘dim mynediad’ lle nad oes llwybr cerdded yn bod.  Dadleuodd MC os yw’r ALl yn fodlon hyrwyddo mynediad i dir efo arwyddion, yna y dylent fod yn fodlon darparu arwyddion lle nad oes mynediad.  
Gweithredu 
Bydd y Cadeirydd yn ymgynghori â Jean Rosenfeld /Cyngor Cefn Gwlad Cymru i holi am y drefn swyddogol ar gyfer arwyddion.
Bydd y Cadeirydd yn ymchwilio i bwy sy’n gyfrifol am y cyhoeddusrwydd.  

35/10 Eitemau ar gyfer yr Agenda Nesaf
· Max Grant – gyrru anghyfreithiol oddi ar y ffyrdd
· ‘Troedio’n Ysgafn’
· Richard Sumner – Ardaloedd o Harddwch Naturiol Eithriadol 
36/10
Dyddiad a Lleoliad y Cyfarfod Nesaf
12fed Tachwedd 2010, Ystafell Bwyllgor 1, Neuadd y Dref, Wrecsam, 1.30yp.

